
శ్రీమత్త్రికూటాచలమాహాత్మ్యము







తన్వి



శ్రీకర కోటీశ మునిజనముతోఁ జెల్వగు నీగిరి నిలిచి సుభక్తా

నీకము కారుణ్యమునను మనుప న్నేర్చిని నీ సరిసరి పరు లేరీ

లోక సమూహంబులు గనుగొన నీలోపల నుండగ నెఱిశివరాత్రి

లోకములెల్లన్  భవదురుగిరి నాలోకననేయఁగఁ జను టరు దీశా! 160  



భాస్కర విలసితము



చేరిన సనకసనందన మౌనిశ్రేష్ఠుల కమృతము దెల్పినవానిన్ 

వారక మును నరు నిమ్మహి సద్భావస్థితి పరశివుఁగల్పిన వానిన్ 

మీరిన శివతిథినాఁ డిలమీఁదన్  మేలగు విభవము గల్గినవానిన్ 

సూరిజనములను బ్రోవఁగ గోటీశుండయిన శివుని గొల్చెద భక్తిన్ . 
 161 



మంగళమహాశ్రీ



ఉత్తముల చిత్తముల నుండి రజతాద్రిపయినుండియు త్రికూటగిరిమీఁదన్ 

సత్తములు కీర్తనలు సల్పఁగను సన్మునులు సన్నుతులభిన్నమతిఁజేయన్ 

సత్తుగ వసించి నరసంఘముల కిష్టఫలసంపద లొసంగఁగల కోటీ

శోత్తము సుపర్వవరు వోలిఁ గొలువంగను మహోన్నతవిముక్తి సుఖమెందున్  
162  




ఇట్లఖిలచ్ఛందోమయుండగు నద్దేవు వివిధచ్ఛదస్థిత వృత్తంబుల నభినుతించి
దేవేంద్రుండిట్లను దేవా! నాకును నీ దేవసమాజంబునకును దక్షమఖ
హవిర్భక్షణంబునఁ గలిగిన పాపంబు వినాశంబునొందించి నీవు పాప
వినాశన లింగంబవై యిచ్చట నిరంతరం బుండవలయు ననిన నా కోటీశ్వ
రుండు వారల కిట్లనియె.
163  



పాతకులకెల్ల నెక్కుడు పాతకుండు

ధర శివద్రోహి యటువంటి దక్షునింట

యజ్ఞభాగంబు గుడిచినయట్టి దోష

మడఁగునే యెంత సేసిన నమరులార
 164 

అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

